სახელმწიფო შესყიდვის შესახებ  ხელშეკრულება N 

ქ. თბილისი                                                                    `------~ `------------~ 2016 წ.

1. ხელშეკრულების დამდები მხარეები
1.1. ერთი მხრივ, საქართველოს შრომის, ჯანმრთელობისა და სოციალური დაცვის სამინისტრო, შემდგომში `შემსყიდველი~, მინისტრის  მოადგილის ვალერი კვარაცხელიას სახით, და მეორე მხრივ, შპს ,,მაგთიკომი“, შემდგომში “მიმწოდებელი“ , გენერალური დირექტორის მოადგილის გია კოშორიძის სახით.

2. ხელშეკრულების საგანი
2.1. შემსყიდველმა განახორციელა გამარტივებული შესყიდვა, საქართველოს მთავრობის 2012 წლის 26 სექტემბრის N1805  განკარგულების შესაბამისად, ,,სახელმწიფო  შესყიდვების  შესახებ“ საქართველოს კანონის მე-101 მუხლის მე-3 პუნქტის ,,დ“ ქვეპუნქტის საფუძველზე, „სამედიცინო დაწესებულებათა რეაბილიტაციისა და აღჭურვის“  2017 წლის სახელმწიფო პროგრამის ასიგნებების ფარგლებში, ქ.ზუგდიდში C ჰეპატიტის სკრინინგ ცენტრის შენობაში ინტერნეტის ინსტალაციის მომსახურების (CPV72400000) შესყიდვაზე და მიმწოდებელმა აიღო ვალდებულება შემსყიდველს გაუწიოს აღნიშნული მომსახურება 1800 (ერთი ათას რვაასი) ლარი (შემდგომში `ხელშეკრულების ფასი~).

3. შესყიდვის ობიექტის მახასიათებლები
3.1. ,,მიმწოდებელმა“ უნდა უზრუნველყოს ქ.ზუგდიდში არსებულ C ჰეპატიტის სკრინინგ ცენტრის შენობის ინტერნეტს მომსახურება და 4G LTE TL-MR6400  მოდემის დროებით სარგებლობაში გადაცემა.
3.2. მოდემისა და მომსახურების მიწოდების ღირებულება და პირობები განისაზღვრება წინამდებარე ხელშეკრულების დანართი N1-ით.

4. მომსახურების გაწევის ვადები და ადგილი
4.1. მომსახურების გაწევა განხორციელდება ხელშეკრულების  გაფორმებიდან  2017 წლის 31 დეკემბრის ჩათვლით.
4.2. მომსახურების გაწევა (ინტერნეტ მომსახურების მიწოდება) მოხდება შემდეგ მისამართზე: ქ.ზუგდიდში აღმაშენებლის გამზ: №222

5. შესყიდვის ობიექტის მიღება-ჩაბარების წესი
5.1. ფაქტიურად გაწეული მომსახურების მიღება-ჩაბარება განხორციელდება ყოველთვიურად, არაუგვიანეს საანგარიშო თვის 25 რიცხვისა, მომსახურების გაწევის შემდეგ, წინამდებარე ხელშეკრულების 14.1 პუნქტით განსაზღვრული,  ხელშეკრულების შესრულებაზე კონტროლის განმახორციელებელი კოორდინატორის მიერ შედგენილი ინსპექტირების აქტის საფუძველზე, რაზეც გაფორმდება შესაბამისი მიღება-ჩაბარების აქტი სამ ეგზემპლარად.

6.  ანგარიშსწორება 
6.1. ანგარიშსწორების ფორმა - უნაღდო ანგარიშსწორება ლარებში.
6.2. ფაქტიურად  გაწეული  მომსახურების ღირებულების ანაზღაურება იწარმოება ყოველთვიურად,  ხელშეკრულების შესრულებაზე კონტროლის განმახორციელებელი კოორდინატორის მიერ შედგენილი ინსპექტირების აქტის, მიღება-ჩაბარების აქტისა და მიმწოდებლის მიერ წარმოდგენილი ანგარიშ-ფაქტურის საფუძველზე არაუგვიანეს 10 კალენდარული  დღისა .

7. მხარეთა ვალდებულებები:
7.1. `მიმწოდებელი~ ვალდებულია:
7.1.1. უზრუნველყოს შესყიდული მომსახურების მიწოდება ხელშეკრულების პირობების შესაბამისად; 
7.1.2. უზრუნველყოს გაწეულ მომსახურებაზე გამოვლენილი დეფექტებისა და ნაკლის აღმოფხვრა საკუთარი ხარჯებით.
7.1.3. მიმწოდებელმა უნდა უზრუნველყოს დროებით სარგებლობაში შემსყიდველისათვის ყველა საჭირო მოწყობილობის გადაცემა, რომელიც აუცილებელია მომსახურების მიწოდებისათვის, ასევე უნდა უზრუნველყოს ინსტალაციასთან დაკავშირებული მომსახურება აუცილებლობის შემთხვევაში.

7.1 შემსყიდველი უფლებამოსილია:
7.1.1. შეამოწმოს შესყიდვის ობიექტის ხარისხის შესაბამისობა ხელშეკრულებით გათვალისწინებულ პირობებთან;
7.1.2.  მოითხოვოს მომსახურების გაუქმება, რის შესახებაც წერილობით უნდა აცნობოს მიმწოდებელს 30  კალენდარული დღით ადრე;
7.2. შემსყიდველი ვალდებულია:
7.2.1. მოახდინოს ანგარიშსწორება წინამდებარე ხელშეკრულების  პირობებისა და ტარიფების შესაბამისად. 
7.2.2. ერთი კვირის განმავლობაში წერილობით აცნობოს მიმწოდებელს ამ ხელშეკრულებაში მითითებულ მის რეკვიზიტებში ცვლილებების შეტანის შესახებ. 
7.2.3. შეასრულოს წინამდებარე ხელშეკრულებით გათვალისწინებული ყველა ვალდებულება.
7.3.  მიმწოდებელი უფლებამოსილია:
7.3.1.შეწყვიტოs წინამდებარე ხელშეკრულება იმ შემთხვევაში, თუ მიმწოდებელთან წინასწარი შეთანხმების გარეშე შემსყიდველი, თავისი ეკონომიკური საქმიანობის განხორციელებისას ან მის გარეშე, მოახდენს წინამდებარე ხელშეკრულებით მისთვის შეთავაზებული მომსახურების მიწოდებას ნებისმიერი ფორმით მესამე პირებისათვის სასყიდლით (მოგების/სარგებლიs მიღების მიზნით);
7.3.2. მოსთხოვოს შემსყიდველს შესყიდვის ობიექტის ღირებულების ანაზღაურება წინამდებარე ხელშეკრულებით გათვალისწინებული პირობებიs დაცვით;
7.3.3 ცალმხრივად დაადგინოს ან/და შეცვალოს მომსახურების პირობები, სახეები, წესები, ტარიფები, საფასური გადახდის წესები და სხვა პირობები. ნებისმიერი ცვილების შესახებ, შემსყიდველს ეცნობება წერილობით ან/და ელექტრონული ფოსტის  საშუალებით ასეთი ცვლილების ძალაში შესვლამდე 10 სამუშაო დღით ადრე. ეს წესი მოქმედებს, მხოლოდ იმ შემთხვევაში, როდესაც ცვლილება შემსყიდველისთვის აუარესებს წინამდებარე ხელშეკრულებით გათვალისწინებულ პირობებს;
7.3.4 დროებით, ნაწილობრივ ან სრულად შეაჩეროს მომსახურების მიწოდება, იმ შემთხვევაში, თუ მომსახურების მიღებისას: ზიანს აყენებს ოპერატორს; სხვა აბონონტებს ან მესამე პირებს; აბონენტისათვის გამოყოფილი სააბონენტო მოწყობილობით ან საიდენტიფიკაციო კოდის გამოყენებით ხდება ქსელში უნებართვო ჩართვა; ახორციელებს მრავალჯერად მცდელობებს არარსებული გადახდის ბარათის გააქტიურების მიზნით;  აწარმოებს სპამის, დაუშვებელი პროდუქციის, კომპიუტერული ვირუსის, თაღლითური, ან მავნე პროგრამების გავრცელებას, ან გადამისამართებას, ან ახორციელებს სხვა, მათ შორის, მართლსაწინააღმდეგო ქმედებებს, მოგების მიღების მიზნით ან აბონენტი სხვაგვარად არღვევს კანონმდებლობით გათვალისწინებულ მოთხოვნებს.
7.4.    მიმწოდებელი ვალდებულია;
7.4.1. აღმოფხვრას მომსახურებაში არსებული შეფერხებები და აღადგინოს ქსელის ნორმალურ რეჟიმში ფუნქციონირება გონივრულ ვადებში, ტექნიკური შესაძლებლობების და მის ხელთ არსებული რესურსების ფარგლებში, მაგრამ არაუგვიანეს მიზეზის წარმოშობიდან 12 საათის განმავლობაში ან კანონმდებლობით დადგენილ ვადაში (ასეთის არსებობის შემთხვევაში);
7.4.2. მოთხოვნის შემთხვევაში, მიაწოდოს შემსყიდველს ამომწურავი ინფორმაცია ტარიფების,  ანგარიშსწორების წესის, ასევე შემსყიდველისათვის საჭირო სხვა საკითხების (რომელიც მიმწოდებლის მომსახურებას შეეხება  ) შესახებ;  
7.4.3. დაიცვას მომსახურებაში საქართველოს კანონმდებლობით გათვალისწინებული ტექნიკური ნორმები;
7.4.4. მომსახურება მიაწოდოს დღე–ღამის 24 საათის განმავლობაში, უწყვეტად, გარდა გადაუდებელი სარემონტო და პროფილაქტიკური სამუშაოების მიმდინარეობისა და რომელიც შეესაბამება კომპეტენტური სახელმწოფო ორგანოების მიერ დადგენილ ტექნიკურ ნორმებს, სტანდარტებს და ოპერატორის ლიცენზიის პირობებს. რადიოტალღების ბუნებრივი გავრცელების თავისებურებების გამო, მომსახურება შესაძლებელია არ იყოს უწყვეტი ან შეუფერხებელი, რადიოსიგნალი შეიძლება დაიკარგოს ან მომსახურების ხარისხი შესაძლოა გაუარესდეს, განსაკუთრებით შენობებში, გვირაბებში, ან სხვა მიწისქვეშა ნაგებობებში ან მომსახურების მიღების ადგილის გეოგრაფიული, მეტეოროლოგიური ან სხვაგვარი თავისებურებიდან გამომდინარე;
7.4.5. მომსახურების მიწოდება დაიწყოს (ქსელში ჩართვა) წინამდებარე ხელშეკრულების შესაბამისად, მაგრამ ანგარიშსწორებიდან არაუგვიანეს მომდევნო სამუშაო დღისა;
7.4.6. მომსახურების მიწოდების შეფერხების, მიუწოდებლობის ან უხარისხოდ მიწოდების შემთხვევაში, გადაუხადოს შემსყიდველს კომპენსაცია უკანასკნელ საანგარიშო პერიოდში შემსყიდველის მიერ 1 საათის განმავლობაში საშუალოდ ფაქტიურად მიღებული მომსახურების საფასურის 1 პროცენტის ოდენობით, ყოველ ვადაგადაცილებულ საათზე 7.4 პუნქტის ,,ა“ ქვეპუნქტით განსაზღვრული ვადის ამოწურვის შემდგომ.
7.4.7 შეასრულოს წინამდებარე ხელშეკრულებით გათვალისწინებული ყველა ვალდებულება.
7.5 მხარეები თანხმდებიან, რომ წინამდებარე ხელშეკრულებით გათვალისწინებული მომსახურების გაწევისას კომუნიკაციების სფეროსათვის დამახასიათებელი არაკეთილსინდისიერი ქმედების დაფიქსირების შემთხვევაში, მიიღებენ ყველა ზომას აღნიშნული ქმედების დროულად აღსაკვეთად. არაკეთილსინდისიერი ქმედების დროულად აღსაკვეთად მიმწოდებელი უფლებამოსილია შეუზღუდოს შემსყიდველს მომსახურების მიწოდება.

8. მხარეთა უფლება
8.1. ,,მიმწოდებელს“ უფლება აქვს:
8.1.1. ხელშეკრულების ფარგლებში მოითხოვოს დროული და სრული დაფინანსება.
8.2. ,,შემსყიდველს“ უფლება აქვს:
8.2.1. აწარმოოს გაწეული მომსახურების ხარისხისა და მოცულობის კონტროლი.

9. ფორს-მაჟორი
9.1. ხელშეკრულების დამდები რომელიმე მხარის მიერ ხელშეკრულების პირობების შეუსრულებლობა არ გამოიწვევს საჯარიმო სანქციების გამოყენებას თუ ხელშეკრულების შესრულების შეფერხება ან მისი ვალდებულებების შეუსრულებლობა არის ფორს-მაჟორული გარემოების შედეგი.
9.2. ამ ხელშეკრულებაში `ფორს-მაჟორი~ ნიშნავს მხარეებისათვის გადაულახავ და მათი კონტროლისაგან დამოუკიდებელ გარემოებებს, რომლებიც არ არიან დაკავშირებული შემსყიდველისა და/ან მიმწოდებლის შეცდომებსა და დაუდევრობასთან და რომლებსაც გააჩნია წინასწარ გაუთვალისწინებელი ხასიათი. ასეთი გარემოება შეიძლება გამოწვეულ იქნეს ომით, სტიქიური მოვლენებით, ეპიდემიით, კარანტინით და საქონლის მიწოდებაზე ემბარგოს დაწესებით, საბიუჯეტო ასიგნების მკვეთრი შემცირებით და სხვა.
9.3. ფორს-მაჟორული გარემოებების დადგომის შემთხვევაში ხელშეკრულების დამდებმა მხარემ, რომლისთვისაც შეუძლებელი ხდება ნაკისრი ვალდებულებების შესრულება, დაუყოვნებლივ უნდა გაუგზავნოს მეორე მხარეს წერილობითი შეტყობინება ასეთი გარემოებების და მათი გამომწვევი მიზეზების შესახებ. თუ შეტყობინების გამგზავნი მხარე არ მიიღებს მეორე მხარისაგან წერილობით პასუხს, იგი თავისი შეხედულებისამებრ, მიზანშეწონილობისა და შესაძლებლობის მიხედვით აგრძელებს ხელშეკრულებით ნაკისრი ვალდებულებების შესრულებას და ცდილობს გამონახოს ვალდებულებების შესრულების ისეთი ალტერნატიული ხერხები, რომლებიც დამოუკიდებელი იქნებიან ფორს-მაჟორული გარემოებების ზეგავლენისაგან.

10 ხელშეკრულების პირობების გადასინჯვა
10.1. თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების პირობების შეცვლის აუცილებლობა, ცვლილებების შეტანის ინიციატორი ვალდებულია წერილობით შეატყობინოს მეორე მხარეს შესაბამისი ინფორმაცია წინასწარ. ამავე დროს შემსყიდველი არ არის ვალდებული წარუდგინოს მიმწოდებელს რაიმე მტკიცებულებანი იმ გარემოებებთან დაკავშირებით, რომლების გამოც წარმოიშვა ხელშეკრულების პირობების შეცვლის აუცილებლობა.
10.2. ხელშეკრულების პირობების ნებისმიერი ცვლილება უნდა გაფორმდეს ხელშეკრულების დამატებითი შეთანხმების სახით, რომელიც ჩაითვლება ხელშეკრულების განუყოფელ ნაწილად.
10.3. ნებისმიერი ცვლილება, რომელსაც მოჰყვება ხელშეკრულების ჯამური ღირებულების გაზრდა ან შემსყიდველისათვის პირობების გაუარესება, დაუშვებელია გარდა საქართველოს სამოქალაქო კოდექსის 398-ე მუხლით გათვალისწინებული შემთხვევებისა.
10.4. საჭიროების შემთხვევაში შეწყვიტოს ხელშეკრულება ვადაზე ადრე, ხელშეკრულება აგრეთვე შეიძლება შეწყდეს მხარეთა ურთიერთშეთანხმების  საფუძველზე და/ან საქართველოს მოქმედი კანონმდებლობით დადგენილ სხვა შემთხვევებში. 

11. სადვო საკითხების გადაწყვეტა
11.1. შემსყიდველმა და მიმწოდებელმა ყველა ღონე უნდა იხმარონ, რათა პირდაპირი მოლაპარაკებების პროცესში შეთანხმებით მოაგვარონ ყველა უთანხმოება და დავა, რომელიც წარმოიშობა ხელშეკრულების პირობების შესრულებასთან დაკავშირებით.
11.2. თუ ასეთი მოლაპარაკების დაწყებიდან 10 (ათი) დღის განმავლობაში შემსყიდველი და მიმწოდებელი ვერ შეძლებენ სადაო საკითხის შეთანხმებით მოგვარებას, ნებისმიერ მხარეს დავის გადაწყვეტის მიზნით შეუძლია კანონით დადგენილი წესის მიხედვით მიმართოს საქართველოს საერთო სასამართლოს.

12. ხელშეკრულების შესრულების შეფერხება
12.1. თუ ხელშეკრულების შესრულების პროცესში მხარეები წააწყდებიან რაიმე ხელშემშლელ გარემოებებს, რომელთა გამო ფერხდება ხელშეკრულების პირობების შესრულება, ამ მხარემ დაუყოვნებლივ უნდა გაუგზავნოს მეორე მხარეს წერილობითი შეტყობინება შეფერხების ფაქტის, მისი შესაძლო ხანგრძლივობის და გამომწვევი მიზეზების შესახებ. შეტყობინების მიმღებმა მხარემ ათი დღის ვადაში უნდა აცნობოს მეორე მხარეს თავისი გადაწყვეტილება, აღნიშნულ გარემოებებთან დაკავშირებით. იმ შემთხვევაში, თუ ხელშეკრულების პირობების შესრულების შეფერხების გამო მხარეები შეთანხმდებიან ხელშეკრულების პირობების შესრულების ვადის გაგრძელების თაობაზე, ეს გადაწყვეტილება უნდა გაფორმდეს ხელშეკრულებაში ცვლილებების შეტანის გზით.

13. ხელშეკრულების პირობების შეუსრულებლობა 
13.1. ხელშეკრულებით ნაკისრი ვალდებულებების არაჯეროვნად  შესრულების შემთხვევაში  მიმწოდებელს  შესაძლებელია დაეკისროს  პირგასამტეხლო შეუსრულებელი ვალდებულების ღირებულების 0,5% ოდენობით. 
13.2. საჯარიმო სანქციების გადახდა არ ათავისუფლებს მიმწოდებელს ძირითადი ვალდებულებების შესრულებისაგან.
13.3. იმ შემთხვევაში, თუ ვადების გადაცდენისთვის დაკისრებული პირგასამტეხლო ჯამური თანხა გადააჭარბებს ხელშეკრულების ღირებულების 2%-ს, შემსყიდველს უფლება აქვს შეწყვიტოს ხელშეკრულება. 

14. ინსპექტირების პირობები
14.1..ხელშეკრულების შესრულების კონტროლს განახორციელებს ხელშეკრულების შესრულებაზე კონტროლის განმახორციელებელი კოორდინატორი, სამინისტროს ინფორმაციული ტექნოლოგიების დეპარტამენტის ტექნიკური უზრუნველყოფის და ადმინისტრირების სამმართველოს  უფროსის მოვალეობის შემსრულებელი ლაშა ენდელაძე. 

15. ხელშეკრულების შეწყვეტა
15.1. შემსყიდველი უფლებამოსილია შეწყვიტოს წინამდებარე ხელშეკრულების მოქმედება, თუ მეორე მხარე ვერ უზრუნველყოფს თავისი ვალდებულებების შესრულებას, ან მოქმედი კანონმდებლობით დადგენილ სხვა შემთხვევაში.
15.2. ხელშეკრულების ცალკეული პირობების მოქმედების შეწყვეტა არ ათავისუფლებს მომწოდებელს ხელშეკრულებით განსაზღვრული ვალდებულებების შესრულებისგან.
15.3. ხელშეკრულება წყდება ხელშეკრულების ვადის გასვლით, ხელშეკრულების პირობების შესრულებით ან მხარეთა შეთანხმებით.

16. ხელშეკრულების მოქმედების ვადა
16.1. წინამდებარე ხელშეკრულება ძალაში შედის მხარეთა მიერ ხელმოწერისთანავე.
16.2. ხელშეკრულების მოქმედების ვადა განისაზღვრება 2018 წლის 31 იანვრის ჩათვლით.

17. განსაკუთრებული პირობები
17.1. ხელშეკრულება შედგენილია 3 ეგზემპლარად (--- გვერდზე) და თითოეულ მათგანს თანაბარი იურიდიული ძალა აქვს.
17.2. ხელშეკრულების ერთი ეგზემპლარი ინახება `მიმწოდებელთან~, ხოლო ორი _ `შემსყიდველთან~.

ვალერი კვარაცხელია
მინისტრის   მოადგილე
	,,მიმწოდებელი“

საიდ.კოდი: 204876606
საქართველოს ბანკის ცენტრალური ფილიალი:
ბანკის კოდი № BAGAGE22
ა/ა GE66BG0000000241607901

___________________________
გია კოშორიძე
გენერალური დირექტორის მოადგილე

დანართი 1

მოდემების დასახელება, რაოდენობა და მომსახურების ტიპი



	მომსახურება
	ღირებულება ლარი დღგ-ს ჩათვლით

	4G მოდემი დროებით სარგებლობაში  (აპარატის მოდელი TP-LINK TL-MR6400, 591205066)
	უფასო

	ქსელში ჩართვის ღირებულება
	300 ლარი

	მონაცემთა მოცულობა - ულიმიტო
	150 ლარი
(თვეში)

	დაზიანებული/დაკარგული მოდემის გადასახადი
	500 ლარი




· 112-ის მომსახრების ანგარიშსწორება ხორციელდება შემსყიდველის მიერ.





	,, შემსყიდველი “

საქართველოს შრომის, ჯანმრთელობისა
და სოციალური დაცვის სამინისტრო

შპს „მაგთიკომი“
საიდ.კოდი: 204876606
საქართველოს ბანკის ცენტრალური ფილიალი:
ბანკის კოდი № BAGAGE22
ა/ა GE66BG0000000241607901

___________________________
გია კოშორიძე
გენერალური დირექტორის მოადგილე









	



















დანართი 2


	#
	აპარატის მოდელი
	IMEI კოდი 
	ნომრები

	1
	TP-LINK TL-MR6400
	
	591205066








	,, შემსყიდველი “

საქართველოს შრომის, ჯანმრთელობისა
და სოციალური დაცვის სამინისტრო
ქ. თბილისი, წერეთლის გამზ. №144

	,,მიმწოდებელი“

შპს „მაგთიკომი“
საიდ.კოდი: 204876606
საქართველოს ბანკის ცენტრალური ფილიალი:
ბანკის კოდი № BAGAGE22
ა/ა GE66BG0000000241607901

___________________________
გია კოშორიძე
გენერალური დირექტორის მოადგილე

ჩვენ, ქვემოთ ხელის მომწერნი, ვადასტურებთ რომ, შპს ”მაგთიკომის” მიმართ, სრულად ვაკმაყოფილებთ “სახელმწიფო შესყიდვების შესახებ” საქართველოს კანონის მე-8 მუხლით დადგენილ, ინტერესთა კონფლიქტის თავიდან აცილების პირობებსა და წესებს.

           
         ვ. კვარაცხელია
         ი. ბიბილაშვილი

         ი. ელიაშვილი


